
CƏMİYYƏT
�� 0art hPuPdün\a østeKlakoı  

+üquqlarının 0üdaIiəsi *ünüdür

Xidmət bazarının halallıq tərəzisi
østeKlakoı Küquqları FəPi\\ətin  

Jündəlik tələbat Paraqlarını qoru\ur 
Hər il martın 1�-i dünyada hmumdünya İstehlakçı Hüquqlarının Müdafiəsi 

*ünü kimi qeyd olunur. Bu tarix istehlakçıların hüquqlarının qorunmasının, 
onların təhlükəsiz və keyfiyyətli məhsul və xidmətlər əldə etmək hüququnun 
gerçəkləşdirilməsinin vacibliyini bir daha xatırladır. Müasir bazar iqtisadiyyatında 
istehlakçı hüquqları təkcə sosial məsələ deyil, bu, həm də iqtisadi sabitliyin və 
ədalətli rəqabət mühitinin əsas elementlərindən biri hesab edilir. 

Bu gün istehlakçı hüquqlarının müdafiəsi 
dövlət qurumları ilə bərabər, biznes strukturla-
rının və vətəndaş cəmiyyətinin üzərinə düşən 
mühüm məsuliyyət kimi dəyərləndirilir. Çünki 
bazar münasibətlərinin sağlam inkişafı məhz 
istehlakçıların hüquqlarının təmin olunması ilə 
sıx bağlıdır.

Xatırladaq ki, istehlakçı hüquqlarının mü-
dafiəsi ideyasının beynəlxalq səviyyədə forma-
laşması XX əsrin ikinci yarısına təsadüf edir. 
Bu sahədə mühüm dönüş nöqtələrindən biri 
19�2-ci il martın 15-də ABŞ prezidenti Con 
Kennedinin bu ölkə Konqresində səsləndirilən 

məşhur nitqi hesab olunur. Onun həmin çıxı-
şında istehlakçıların təhlükəsizlik, məlumat-
landırılma, seçim və eşidilmə kimi dörd əsas 
hüququnun əhəmiyyəti vurğulanır. 

Sonradan bu yanaşma beynəlxalq səviyyə-
də istehlakçı hüquqları konsepsiyası kimi yük-
sək dəyərləndirildi və qlobal gündəliyin vacib 
mövzularından birinə çevrildi. 19�5-ci ildə isə 
Birləşmiş Millətlər Təşkilatı tərəfindən isteh-
lakçıların hüquqlarının müdafiəsinə dair əsas 
istiqamətləri müəyyənləşdirən xüsusi rəhbər 
prinsiplər qəbul edildi. Bu sənəd dövlətlər üçün 
istehlakçı siyasətinin formalaşmasında müəy-
yənləşdirici rol oynadı və hər il martın 15-i bü-
tün dünyada istehlakçı hüquqlarının müdafiəsi 
gününün qeyd edilməsinə başlandı.

İstehlakçıların əsas hüquqları
Beynəlxalq təcrübədə istehlakçıların 

hüquqları bir neçə əsas istiqamət üzrə müəy-
yənləşdirilir. Bu sırada təhlükəsiz məhsul və 
xidmət əldə etmək, düzgün və dolğun məlumat, 
eləcə də kompensasiya almaq, şikayət bildir-
mək və sağlam ətraf mühitdə yaşamaq kimi 
hüquqlar yer alır. Bu hüquqların gerçəkləşdiril-
məsi həm istehlakçıların rifahına, həm də bazar 
münasibətlərində şə൵aflığın artmasına müsbət 
təsir göstərir. 

Azərbaycanda istehlakçı hüquqlarının qo-
runması daim diqqət mərkəzində saxlanılır. 
Dövlət siyasətinin prioritet istiqamətlərindən 
biri olan bu sahədə əsas hüquqi baza 1995-ci il 
sentyabrın 19-da qəbul edilən “İstehlakçıların 
hüquqlarının müdafiəsi haqqında” Qanun he-
sab olunur. Bu sənəd Azərbaycan Respublikası-
nın ərazisində istehlakçılar üçün bərabər mühit 
yaradılması məqsədilə alqı-satqı prosesində, iş 
görülməsində və xidmət göstərilməsində is-
tehlakçı ilə istehsalçı, satıcı və icraçı arasında 
münasibətlərin eyni cür tənzimlənməsinin, ha-
belə, istehlakçıların hüquqlarının müdafiəsinin 
ümumi hüquqi, iqtisadi və sosial əsaslarını, ha-
belə mexanizmini müəyyənləşdirir. Bu qanunla 
vətəndaşların istehlakçı hüququ qorunur, eyni 
zamanda, ticarət təşkilatlarının, o cümlədən 
xidmətlə məşğul olan sistemin hüquq və və-
zifələri diqqətdə saxlanılır.

Bu fikri bir qədər də konkretləşdirib deyə 
bilərik ki, “İstehlakçıların hüquqlarının mü-
dafiəsi haqqında” Qanun istehlakçı anlayışını 
dəqiq müəyyənləşdirir. İstehlakçı gəlir əldə 
etmək məqsədi güdmədən əmtəələri alan və is-
tifadə edən, xidmət və iş sifariş verən vətəndaş-
dır. O, aldığı əşyanın, məhsulun, ona göstərilən 
xidmətin keyfiyyətli olmasında maraqlıdır. Bu, 
istehlakçının keyfiyyət hüququdur. Alıcı əmin 
olmalıdır ki, aldığı qida məhsulları ekoloji və 
gigiyenik cəhətdən sağlamlıq üçün heç bir təh-
lükə törətmir. Yaxud hər hansı bir elektrik ciha-
zı mənzildə yanğına səbəb olmayacaqdır. Bu, 
istehlakçının təhlükəsizlik hüququdur. Əmtəə, 
xidmətlər və s. haqqında məlumat almaq isə 
informasiya hüququnu özündə əks etdirir. İs-
tehlakçı dəymiş ziyanın ödənilməsi hüququna 
malikdir. Belə ki, aldığı hər hansı bir əşya sağ-
lamlığa və yaxud əmlaka ziyan vurarsa, onda 
onun əvəzini bərpa etməyi tələb etmək hüququ 
vardır. Beləliklə, istehlakçının hüququnun qo-
runması zəruridir.

Xatırladaq ki, Prezident İlham Əliyev ötən 
illər ərzində antiinhisar siyasəti və istehlakçıla-
rın hüquqlarının müdafiəsi sahəsində fəaliyyə-
tin təkmilləşdirilməsi məqsədilə bir sıra önəm-
li fərman və sərəncamlar imzalayıb. Həmin 
sənədlərdə inhisarçılığın qarşısının alınması, 
haqsız rəqabətlə mübarizənin gücləndirilməsi 
və istehlakçıların hüquqlarının etibarlı müda-

fiəsinin təmin olunması qarşıya mühüm və-
zifələr kimi qoyulub. 

Bu istiqamətdə fəaliyyət göstərən müvafiq 
qurumların əsas missiyası isə ölkə iqtisadiyya-
tının dayanıqlı inkişafını gerçəkləşdirən azad 
rəqabətin və sahibkarlığın səmərəli müdafiə-
sinin gerçəkləşdirilməsinə şərait yaradılması 
olub. “İstehlakçıların hüquqlarının müdafiəsi 
haqqında”, habelə digər sahəvi qanunlara əsas-
lanılaraq istehlakçıların sərbəst seçim, keyfiy-
yətli və təhlükəsiz mal, iş və xidmətlər əldə 
etmək, bazara keyfiyyətsiz malların çıxarılma-
sının qarşısının alınması sahəsində aidiyyəti 

dövlət orqanları ilə birlikdə tədbirlər görmək 
kimi məsələlər uğurla reallaşdırılıb. 

Rəqəmsal texnologiyaların sürətli inkişa-
fı ilə dünyada elektron ticarətdən yararlanan 
istehlakçıların sayı günbəgün artır. Elektron 
ticarət məsafələri aradan qaldırılaraq istehlak-
çıya qlobal bazarda alış-veriş etmək imkanı 
verir. İstehlakçı bu ticarət növü vasitəsilə heç 
yerə getmədən məhsulları və xidmətləri rahat-
lıqla əldə edə bilir. Vətəndaş internet üzərindən 
alqı-satqı həyata keçirərkən, ilk növbədə, satı-
cı barədə zəruri məlumatları əldə edir. Belə ki, 
müvafiq satıcı barəsində şikayətlərin olub-ol-
mamasına, həmin onlayn mağazadan daha öncə 
alış-veriş etmiş istehlakçıların rəylərinə diqqət 
yetirir. İstehlakçılara satıcının əlaqə məlumat-
larının �telefon, elektron poçt ünvanı və s.� pay-
laşılmadığı satış platformalarından alış-veriş 
etməmələri məsləhət görülür.

Elektron ticarət zamanı alıcı və satıcı ara-
sındakı müqavilə elektron sənəd formasında 
bağlanılır. Müqavilənin şərtləri dəqiq və başa 
düşülən şəkildə tərtib edilməlidir. Mal alarkən 
müqavilənin bütün şərtlərini diqqətlə nəzərdən 
keçirmək və bundan sonra alqı-satqını həyata 
keçirmək lazımdır.

Yeri gəlmişkən, bu gün ölkədə istehlakçı 
hüquqlarının qorunmasına nəzarət edən əsas 
dövlət qurumu Azərbaycan Respublikasının 
Prezidenti yanında Antiinhisar və İstehlak Ba-
zarına Nəzarət Dövlət Agentliyidir. Bu struktur 
bazarda keyfiyyətsiz məhsulların qarşısının 
alınması, istehlakçı şikayətlərinin araşdırıl-
ması və qanun pozuntularına qarşı tədbirlərin 
görülməsi istiqamətində səmərəli fəaliyyət 
göstərir.

Son illər elektron ticarətin sürətli inkişafı 
istehlakçı hüquqlarının müdafiəsi sahəsində 
yeni çağırışlar formalaşdırıb. İnternet üzərin-
dən satışların artması istehlakçılar üçün geniş 
seçim imkanları yaratsa da, bəzi hallarda saxta 
məhsullarla, yanlış reklam və keyfiyyətsiz xid-
mətlərlə bağlı problemlər də ortaya çıxır.

Elektron ticarət və mövcud 
çətinliklər

Bu gün rəqəmsal iqtisadiyyatın inkişafı 
ilə istehlakçı hüquqları sahəsində yeni prob-
lemlərlə üzləşilir. Onlayn alış-veriş zamanı 
məhsulun keyfiyyəti, qaytarılması, şəxsi mə-
lumatların qorunması və ödəniş təhlükəsizliyi 
kimi məsələlər xüsusi aktuallığı ilə seçilir. Bu 
baxımdan bir çox ölkələrdə elektron ticarət 
platformalarının fəaliyyətinə nəzarət güclən-
dirilir, istehlakçıların hüquqlarının qorunması 
üçün yeni normativ mexanizmlər tətbiq olunur. 
Azərbaycanda da bu istiqamətdə qanunveri-
cilik bazasının təkmilləşdirilməsi, elektron 
ticarət iştirakçılarının məsuliyyətinin artırıl-
ması və istehlakçıların məlumatlandırılması is-
tiqamətində önəmli addımlar atılmasına zəruri 
ehtiyac duyulur.

Beləliklə, Ümumdünya İstehlakçı Hüquq-
larının Müdafiəsi Günü təkcə adi tarix deyil. 
Bu, hazırda dövlətləri, biznes qurumlarını və 
vətəndaş cəmiyyətini istehlakçıların hüquqları-
nın qorunması istiqamətində daha səmərəli fəa-
liyyət göstərməyə çağıran mühüm beynəlxalq 
təşəbbüsdür. Eyni zamanda, müasir iqtisadi 
şəraitdə istehlakçı hüquqlarının gerçəkləşdiril-
məsi sosial ədalətin, iqtisadi sabitliyin və bazar 
münasibətlərinin sağlam inkişafının vacib şərt-
lərindən biridir. Bu hüquqların qorunması isə 
təkcə qanunların mövcudluğu ilə deyil, həm də 
onların real həyatda səmərəli tətbiqi ilə müm-
kündür.

Hər bir dövlətin sabitliyi və inkişafı iqtisadi potensial, siyasi iradə və 
hərbi güclə yanaşı, onun həyati əhəmiyyət daşıyan infrastrukturlarının 
etibarlı qorunması ilə müəyyən edilir. Enerji infrastrukturu, nəqliyyat 
qovşaqları, strateji sənaye müəssisələri, su və rabitə sistemləri kimi 
obyektlər müasir dövlətin səmərəli, eləcə də təhlükəsiz fəaliyyətini 
gerçəkləşdirən əsas dayaqlar kimi dəyərləndirilir. Məhz bu baxımdan 
ölkəmizin strateji obyektlərinin mühafizəsi xüsusi dövlət əhəmiyyətli və 
məsuliyyətli bir missiyadır.

Bu mühüm vəzifəni yerinə yetirən 
qurumlardan biri də Azərbaycan Res-
publikasının Strateji Obyektlərin Müha-
fizəsi Dövlət Agentliyidir. Hər il martın 
1�-sı bu qurumun əməkdaşlarının peşə 
bayramı kimi qeyd olunur və bu tarix 
onların dövlət təhlükəsizliyinin reallaş-
dırılması sahəsində göstərdikləri xid-
mətlərin yüksək qiymətləndirilməsinin 
parlaq ifadəsidir.

Peşəkarlıq və 9ətənə xidmət 
nümunəsi

Strateji obyektlərin mühafizəsi siste-
mi dövlətlərin təhlükəsizlik arxitektura-
sının mühüm tərkib hissəsidir. Azərbay-
canın sürətlə inkişaf edən iqtisadiyyatı, 
xüsusilə enerji və nəqliyyat sahələrində 
həyata keçirilən iri layihələr bu sahədə 
mühafizə və təhlükəsizlik tədbirlərinin 
daha da gücləndirilməsini zəruri edir. Bu 
baxımdan adıçəkilən agentlik ölkəmizin 
iqtisadi, enerji və sənaye infrastruktur-
larının təhlükəsizliyinin gerçəkləşdiril-
məsində mühüm rol oynayır. Qurumun 
əsas vəzifələrindən biri dövlət əhəmiy-
yətli obyektlərin mühafizəsini, eləcə 
də onların sabotaj, terror və digər təh-
lükələrdən qorunmasını təmin etməkdir. 
Bu fəaliyyət sahəsi təkcə fiziki mühafizə 
ilə məhdudlaşmır. Eyni zamanda, müasir 
təhlükəsizlik çağırışları nəzərə alınaraq 
strateji obyektlərin qorunması siste-
mində yüksək texnologiyalar, rəqəmsal 
nəzarət sistemləri, xüsusi təhlükəsizlik 
protokolları və koordinasiyalı operativ 
fəaliyyət mexanizmləri tətbiq olunur.

Azərbaycan son illərdə regionun 
əsas enerji və nəqliyyat mərkəzlərindən 
birinə çevrilib. Xəzər hövzəsinin enerji 
ehtiyatlarının dünya bazarlarına çıxa-
rılmasında ölkəmiz mühüm rol oynayır. 
Bu baxımdan neft-qaz infrastrukturu, 
elektrik enerjisi stansiyaları, magistral 
boru kəmərləri və digər strateji obyekt-
lərin təhlükəsizliyi milli təhlükəsizliyin 
ayrılmaz hissəsi kimi diqqətdə saxlanı-
lır. Belə obyektlərin qorunması iqtisadi 
maraqlarla bərabər, həm də dövlət su-
verenliyinin və ictimai sabitliyin təmin 
olunması baxımından mühüm önəm 
daşıyır. Agentliyin kollektivi gecə-gün-
düz xidmət apararaq ölkənin strateji 
 infrastrukturlarının təhlükəsizliyini tə-
min edir, mümkün təhlükələrin qarşısını 
almaq üçün operativ fəaliyyət göstərir.

Strateji obyektlərin mühafizəsi 
sahəsində çalışan əməkdaşlar yüksək 
peşəkarlıqları, məsuliyyət və vətənə sə-
daqətləri ilə seçilirlər. Onların fəaliyyəti 
böyük diqqət, intizam və xüsusi hazır-
lıq tələb edir. Çünki mühafizə etdikləri 
obyektlərin təhlükəsizliyi birbaşa ola-
raq dövlətin iqtisadi sabitliyi və ictimai 
təhlükəsizliyi ilə bağlıdır. Bu xidmət 
sahəsinin əməkdaşları təkcə təhlükəsiz-
lik tədbirlərinin icrası ilə deyil, həm də 
fövqəladə halların qarşısının alınması, 
operativ reaksiya mexanizmlərinin hə-
yata keçirilməsi və müasir təhlükəsizlik 
standartlarının mükəmməl tətbiqi ilə də 
fərqlənirlər.

Mühafizə şəbəkəsi müasirləşir 
Son illərdə ölkədə təhlükəsizlik sis-

teminin modernləşdirilməsi istiqamə-
tində həyata keçirilən islahatlar strate-
ji obyektlərin mühafizəsi sahəsinə də 
mühüm töhfələr verib. Maddi-texniki 
bazanın gücləndirilməsi, müasir təh-
lükəsizlik texnologiyalarının tətbiqi və 
kadr hazırlığının təkmilləşdirilməsi bu 
sektorda fəaliyyətin səmərəliliyini daha 
da artırıb. Dövlət tərəfindən təhlükəsiz-
lik strukturlarının inkişafına göstərilən 
diqqət və qayğı agentliyin fəaliyyətində 
də özünü aydın şəkildə göstərib. Bu isə, 
ilk növbədə, ölkənin strateji infrastruktu-
runun daha etibarlı şəkildə qorunmasını 
şərtləndirib. 

Azərbaycanda strateji obyektlərin 
mühafizəsi sahəsinin müəyyən qanun və 
normalar sistemi çərçivəsində formalaş-
ması dövlət təhlükəsizliyinin gücləndi-
rilməsi ilə bağlı aparılan sistemli siyasə-
tin məntiqi nəticəsidir. Bu istiqamətdə 
mühüm addımlardan biri dövlətimizin 
başçısı tərəfindən imzalanan müvafiq 
sənədlər əsasında təhlükəsizlik struktur-
larının fəaliyyətinin daha müasir və çe-
vik modelə uyğunlaşdırılmasıdır.

Bu çərçivədə yaradılan və fəaliyyə-

tini genişləndirən sözügedən agentlik 
ölkənin strateji əhəmiyyətli obyektləri-
nin mühafizəsini vahid sistem əsasında 
təşkil etməyə imkan yaradıb. Dövlət və 
iqtisadi təhlükəsizlik baxımından xüsusi 
önəm daşıyan obyektlərin mühafizəsini 
reallaşdırmaq və onların təhlükəsizlik 
səviyyəsini beynəlxalq standartlara uy-
ğunlaşdırmaq qurumun qarşısında hər 
zaman strateji vəzifə kimi durub. 

Prezident İlham Əliyevin müvafiq 
fərmanları ilə bu sahədə bir neçə mü-
hüm istiqamət müəyyən edilib. Belə ki, 
strateji obyektlərin mühafizəsinin vahid 
dövlət siyasəti əsasında təşkil edilməsi, 
təhlükəsizlik sistemində müasir texno-
logiyaların tətbiq olunması, peşəkar kadr 
hazırlığının gücləndirilməsi, dövlət və 
özəl sektor arasında təhlükəsizlik əmək-
daşlığının genişləndirilməsi daim diqqət-
də saxlanılıb. Bütün bunların nəticəsində 
Azərbaycanın təhlükəsizlik sisteminin 
sürətli və davamlı inkişafına nail olunub. 

Yeri gəlmişkən, onu da deyək ki, 
müasir dünyada strateji obyektlərin mü-
hafizəsi fiziki təhlükəsizlik məsələsi ol-
maqla yanaşı, həm də kibertəhlükəsizlik, 
texnoloji nəzarət və operativ risk idarəet-
məsi ilə sıx bağlıdır. ABŞ, Avropa İttifaqı 
�Aİ� və bir sıra inkişaf etmiş ölkələrdə hər 
hansı bir böhran vəziyyətinə qarşı müba-
rizə aparan strukturun qorunması dövlət 
təhlükəsizliyinin prioritet istiqamətlərin-
dən biridir. Məsələn, ABŞ-da bu sahədə 
fəaliyyət göstərən əsas qurumlardan biri 
Daxili Təhlükəsizlik Departamentidir. 
Bu qurum enerji sistemləri, nəqliyyat 
şəbəkələri, su təchizatı və digər həyati 
əhəmiyyətli infrastrukturların təhlükəsiz-
liyini koordinasiya edir.

Aİ-də isə kəskin və ya böhranlı və-
ziyyətin aradan qaldırılması ilə bağlı fəa-
liyyət göstərən infrastrukturların qorun-
ması üzrə xüsusi proqramlar hazırlanıb 

və üzv dövlətlər arasında koordinasiya 
mexanizmi yaradılıb. Bu modelin əsas 
xüsusiyyəti dövlət qurumları ilə özəl 
sektor arasında təhlükəsizlik sahəsində 
əməkdaşlığın genişləndirilməsi olub. 
Azərbaycanın təhlükəsizlik sisteminin 
də bu qlobal tendensiyalara uyğun şə-
kildə inkişaf etdirilməsi qarşıya prioritet 
vəzifə kimi qoyulub. Bu məqsədlə də 
strateji obyektlərin mühafizəsi sahəsin-
də müasir nəzarət sistemlərinin,  elektron 
monitorinq və operativ təhlükəsizlik 
mexanizmlərinin tətbiqinə başlanılıb. 

Həyat arteriyalarının 
keşiyində 

Azərbaycanın geoiqtisadi mövqe-
yi və enerji resursları ölkəmizi regio-
nun əsas enerji mərkəzlərindən birinə 
çevirib. Bu baxımdan hökumət enerji 
 infrastrukturlarının təhlükəsizliyinə döv-
lət təhlükəsizliyinin mühüm komponen-
ti kimi hər zaman böyük diqqət yetirib. 
Məsələn, Xəzər hövzəsinin enerji ehti-
yatlarının dünya bazarlarına çıxarılma-
sını gerçəkləşdirən əsas layihələrdən biri 
olan Bakı – Tbilisi – Ceyhan neft kəmə-
rinin, eləcə də Avropanın enerji təmina-
tında mühüm rol oynayan Cənub Qaz 
Dəhlizinin təhlükəsizliyi daim diqqətdə 
saxlanılıb. Bu cür iri enerji layihələrinin 
təhlükəsizliyi yalnız iqtisadi deyil, həm 
də siyasi və geostrateji məsələdir. Buna 
görə də respublikamızda boru kəmərlə-
ri, enerji terminalları və elektrik enerjisi 
infrastrukturunun potensial təhlükələrə 
qarşı mühafizəsinə prioritet vəzifə kimi 
yanaşılıb. 

Azərbaycanın beynəlxalq iqtisadi və 
geosiyasi rolunu gücləndirən əsas amil-
lərdən biri də ölkənin qlobal nəqliyyat və 
logistika sistemində strateji mövqeyidir. 
Bu baxımdan Avropa ilə Asiyanı birləş-
dirən və beynəlxalq logistika şəbəkəsin-
də mühüm rol oynayan Orta Dəhliz də 
respublikamızın tranzit siyasətinin əsas 
sütunlarından birinə çevrilib. Bu dəh-
liz Çin, Mərkəzi Asiya ölkələri, Xəzər 
hövzəsi, Cənubi Qafqaz və Türkiyə va-
sitəsilə Avropaya uzanan multimodal 
logistika marşrutudur. Dəhliz üzrə da-
şımalar dəmir yolu, dəniz və avtomo-
bil nəqliyyatının inteqrasiyası əsasında 
həyata keçirilir. Ümumilikdə, �-10 min 
kilometr məsafəni əhatə edən bu marşrut 
Avropa ilə Asiya arasında yük daşımala-
rının müddətini 12-1� günə qədər azalda 
bilir ki, bu da ənənəvi dəniz marşrutları 
ilə müqayisədə xeyli sürətlidir. Məhz bu 
xüsusiyyətlər Orta Dəhlizi qlobal ticarət 
üçün sürətli və etibarlı alternativə çevirir.

Orta Dəhlizin ən mühüm hissələrin-
dən biri məhz Azərbaycan ərazisindən 
keçir. glkəmiz bu marşrutda Xəzər də-
nizi üzərindən gələn yük axınlarının əsas 
logistika mərkəzi rolunu oynayır. Bu 
sistemin əsas elementlərindən biri olan 
Bakı Beynəlxalq Dəniz Ticarət Limanı 
Xəzər regionunun ən böyük logistika 
mərkəzlərindən biridir və dəhlizin qərb 
istiqamətinə çıxışını gerçəkləşdirir. Bun-
dan əlavə, Avropa istiqamətinə yük daşı-
malarını təmin edən mühüm  infrastruktur 
layihələrindən biri də Bakı–Tbilisi–Qars 
dəmir yoludur. Statistik göstəricilər də 
bu marşrutun əhəmiyyətinin sürətlə art-
dığını göstərir. 

Ekspertlər hesab edirlər ki, belə iri 
tranzit layihələrinin həyata keçirilmə-
si yalnız infrastrukturun qurulması ilə 
məhdudlaşmır. Bu marşrutların sabit və 
təhlükəsiz fəaliyyəti üçün dövlətlərara-
sı əməkdaşlıq, təhlükəsizlik xidmətləri 

arasında koordinasiya və logistika zən-
cirinin davamlılığını təmin edən mexa-
nizmlər xüsusi diqqət çəkir. Azərbaycan 
isə bu marşrutun mərkəzində yerləşən 
əsas tranzit qovşağı kimi regionda logis-
tika, enerji və nəqliyyat təhlükəsizliyinin 
təmin edilməsində mühüm rol oynayır. 
Məhz bu səbəbdən strateji obyektlərin 
mühafizəsi sistemi ölkənin nəqliyyat və 
enerji infrastrukturunun qorunmasında 
xüsusi əhəmiyyət kəsb edir.

Sözügedən agentliyin kollektivi 
məhz bu cür həyati əhəmiyyət daşıyan 
infrastrukturların təhlükəsizliyinin təmin 
olunmasında mühüm rol oynayır. Onla-
rın fəaliyyəti sayəsində respublikamızın 
enerji sistemi sabit və təhlükəsiz şəkildə 
fəaliyyət göstərir. Onu da xatırladaq ki, 
bu gün dünyada baş verən geosiyasi də-
yişikliklər və texnoloji inkişaf təhlükə-
sizlik sistemləri qarşısında yeni tələblər 
qoyur. 

Strateji obyektlərin mühafizəsi sahə-
sində çalışan əməkdaşların fəaliyyəti 
bəzən cəmiyyət üçün görünməz olsa 
da, onların xidmətinin əhəmiyyəti son 
dərəcə böyükdür. Çünki dövlətin iqtisadi 
sabitliyi, enerji təhlükəsizliyi və strateji 
layihələrinin davamlı fəaliyyəti məhz bu 
sistemin etibarlı işləməsindən asılıdır. 
Onların peşəkarlığı və vətənpərvərliyi 
Azərbaycanın təhlükəsizlik sisteminin 
möhkəm dayaqlarından biri kimi ölkə-
mizin sabit inkişafına xidmət edir.

Dövlət təhlükəsizliyi 
şəbəkəsinin etibarlı sipəri

